
 
 

 
 
 
 
 

 

 

 

 

 

Nimewo 28 

D E K R È   E G Z E K I T I F 

 
DEKLARASYON YON KATASTWÒF NAN KONTE CATTARAUGUS, CAYUGA, 

CHAUTAUQUA, CORTLAND, ERIE, LIVINGSTON, MONROE, ORLEANS, OSWEGO, OTSEGO, 
SARATOGA, SCHUYLER, ST. LAWRENCE, SULLIVAN, TOMPKINS, WASHINGTON, WAYNE 

AK WYOMING ANRAPÒ AVÈK GWO DOMAJ KI TE FÈT SOU OTOWOUT KI GEN ÈD 
FEDERAL YO 

 

 ALÒSKE, apati 26 avril 2011, epi nan dat ki vini annapre yo, te gen yon seri gwo tanpèt nan konte 
Cattaraugus, Cayuga, Chautauqua, Cortland, Erie, Livingston, Monroe, Orleans, Oswego, Otsego, Saratoga, 
Schuyler, St. Lawrence, Sullivan, Tompkins, Washington, Wayne ak Wyoming; epi 

 

ALÒSKE, akòz tanpèt sa yo, Eta New York te pran gwo domaj nan sistèm wout li yo, tankou pon yo, 
platfòm chemennfè yo, ak enstalasyon asosye yo; epi  

 

ALÒSKE, reparasyon ak rekonstwiksyon imedyat sistèm wout domaje yo, tankou otowout ki jwenn 
èd federal toupatou nan jiridiksyon ki afekte yo, enpòtan pou sekirite, byennèt ak sante sitwayen New York 
yo; epi 

 

ALÒSKE, Seksyon 28(4) Atik 2-B Lwa Egzekitif la otorize Gouvènè a, si li konstate yon katastwòf 
ki grav ak puisan anpil li lakòz Eta a ak jiridiksyon ki afekte yo pa kapab bay yon repons ki efikas, pou fè yon 
demann apwopriye pou jwenn asistans federal ki disponib dapre lalwa federal; epi 

 

ALÒSKE, Seksyon 120(e) ak 125 Tit 23 Kòd Etazini ak Seksyon 668.101 Tit 23 Kòd Règleman 
Federal otorize finansman Sekou nan Ijans, epi kreye yon Pwogram Sekou nan Ijans pou reparasyon oswa 
rekonstwiksyon otowout ki jwenn èd federal yo jwenn ki gen gwo domaj akòz yon katastwòf natirèl sou yon 
gwo zòn; 

 

KOUNYE A, KIDONK, Mwen, Andrew M. Cuomo, Gouvènè Eta New York, akòz otorite 
Konstitisyon an ak Lwa Eta New York ban mwen, konstate te gen yon katastwòf ki lakòz gouvènman Eta a 
ak gouvènman lokal yo pa kapab bay repons kòmsadwa anrapò avèk gwo domaj ki genyen sou otowout ki 
jwenn èd federal yo. Kidonk, yon fason ki konfòm avèk Seksyon 28(4) Atik 2-B Lwa Egzekitif la, mwen 
deklare yon Ijans nan Eta a akòz Katastwòf la apati 26 avril 2011, nan limit teritwa konte Cattaraugus, 
Cayuga, Chautauqua, Cortland, Erie, Livingston, Monroe, Orleans, Oswego, Otsego, Saratoga, Schuyler, St. 
Lawrence, Sullivan, Tompkins, Washington, Wayne ak Wyoming; epi 

 

ANSWIT, deklarasyon sa a satisfè egzijans dispozisyon Seksyon 120(e) ak 125 Tit 23 Kòd Etazini; epi 

ANSWIT, mwen deziyen Joan McDonald, Manm Komisyon Depatman Transpò, kòm ofisye 
kowòdinasyon pou evènman sa a. 

 
 
 

F È T anba siyati mwen ak So Prive Eta a nan Vil 

Albany, setyèm jou mwa oktòb ane de 

mil onz. 

 

 

GOUVÈNÈ A             

 

 Sekretè Gouvènè a 

 
 
 


